
 
NORMAS REGULADORAS DA ADMISIÓN DE ASPIRANTES 

 

NORMAS XERAIS 

 

1. O sistema de acceso á Escola de Música é por sorteo. 

2. Todos os interesados en acceder a unha praza da Escola de Música en calquera das materias ofertadas 

deberán facer unha inscrición previa cos seus datos persoais na que farán constar a que tipo de praza 

queren optar: música e movemento, coro adultos, linguaxe ou formación instrumental. 

3. A cada inscrición asignaráselle un número de rexistro. 

4. Dado que no sistema de acceso por sorteo á Escola de Música terán prioridade aqueles candidatos 

empadroados en Cangas, no momento de formalizar a inscrición deberá (de ser o caso) presentarse o 

certificado de empadroamento do ano en curso conforme se está empadroado en Cangas. Os que non 

presenten o devandito certificado nese momento, entrarán no sorteo cos non empadroados en Cangas. 

5. As listaxes de solicitantes faranse públicas, mediante exposición no taboleiro de anuncios do centro, 

habendo un período de tres días hábiles para corrixir calquera erro nelas. Nesa mesma listaxe 

indicarase a data na que se realizarán os sorteos de prazas das diferentes especialidades. 

6. O sorteos instrumentais estarán divididos en catro sorteos diferentes, dependendo das características 

dos candidatos que concorran ao mesmo: 

1.º- Sorteo de especialidades instrumentais para o alumnado procedente de Música e movemento 

empadroado en Cangas. 

2.º- Sorteo de especialidades instrumentais para o alumnado procedente de Música e movemento non 

empadroado en Cangas. 

3.º- Sorteo de especialidades instrumentais para candidatos de novo ingreso empadroados en Cangas. 

4º.- Sorteo de especialidades instrumentais para candidatos de novo ingreso non empadroados en 

Cangas. 

7. Nas especialidades de Coro de adultos, Linguaxe musical e Música e movemento celebrarase sorteo 

se o número de demandas é maior que as prazas ofertadas. No caso de celebrarse, non é necesario a 

presenza dos candidatos neste sorteo. 

8. O alumnado procedente da Música e movemento ten garantida praza en Linguaxe musical e Coro e 

este alumnado será o primeiro en escoller instrumento nos sorteos instrumentais. 

9. O alumnado matriculado unicamente en Linguaxe Musical e/ou Coro en cursos anteriores non terá 

prioridade nos sorteos instrumentais e incorporarase ao sorteo que lle corresponda dos candidatos de 

novo ingreso (empadroados ou non empadroados en Cangas). 

10. Os solicitantes de praza en instrumento ou persoas en quen deleguen que non estean presentes no 

momento do sorteo quedarán excluídos do proceso selectivo. 

11. Nos sorteos instrumentais, no momento no que un interesado non teña praza no instrumento desexado, 

poderá anotarse no mesmo pasando a formar parte dunha listaxe de agarda ou optar por outro 

instrumento. 

12. Ao rematar o sorteo confeccionaranse as listaxes de admitidos e as listaxes de agarda. 

13. Faranse públicos os resultados dos sorteos no taboleiro de anuncios da Escola de Música e haberá un 

prazo de reclamacións de tres días hábiles desde a súa data de publicación. 

14. Unha vez rematado o prazo de matrícula, sempre e cando non queden candidatos nas listaxes de 

espera, as posibles vacantes instrumentais serán cubertas por adxudicación directa aos interesados ata 

o remate destas. 

15. Os candidatos que obteñan praza nunha ou varias materias conservarán as súa praza para os seguintes 

cursos a non ser que a perdan por faltas de asistencia ou por faltas graves de conduta, ata completar o 

máximo de anos permitidos na Escola. 

16. Todos os sorteos serán realizados pola Comisión Disciplinaria da Escola de Música. 

 

 

 

 

 



 
 

NORMAS ESPECÍFICAS DE CADA SORTEO 

 

SORTEOS DE PRAZAS INSTRUMENTAIS 

1.º e 2.º sorteo: Alumnado procedente de Música e Movemento (grupo de 7 anos), empadroado e non 

empadroado en Cangas. 

- Serán os dous primeiros sorteos de prazas instrumentais en celebrarse, sen prexuízo de que este alumnado 

perda a súa praza en Linguaxe musical e Coro. 

- Realizarase primeiro o sorteo daqueles alumnos empadroados en Cangas e posteriormente o dos non 

empadroados en Cangas. 

- Os interesados farán a súa solicitude a cal se lle asignará un número de rexistro. 

- No momento do sorteo pasarase lista dos candidatos, excluíndo do sorteo aos non presentados ou aos non 

representados pola persoa en quen deleguen, asignándoselles un número que irá introducíndose nun bombo 

para a súa posterior extracción un a un. A medida que vaian saíndo os números, os interesados aos que lles 

corresponda escollerán unha opción instrumental entre as diferentes especialidades que queden libres. 

- No momento no que un interesado non teña praza no instrumento desexado, poderá anotarse nel e pasará a 

formar parte dunha listaxe de agarda ou optar por outro instrumento. 

- Unha vez cubertas todas as prazas instrumentais seguiranse sacando números e nesa mesma orde 

confeccionarase unha listaxe de agarda de alumnos para cubrir por posibles renuncias ou vacantes. Esta listaxe 

de agarda sempre terá prioridade sobre as que se confeccionen cos solicitantes de novo ingreso e estará 

constituída primeiro por aqueles alumnos empadroados en Cangas e, a continuación, polos non empadroados 

en Cangas. 

 

3.º e 4.º sorteo: Alumnado de novo ingreso, empadroados e non empadroados en Cangas. 

- Serán os dous últimos sorteos de prazas instrumentais en celebrarse. 

- Realizarase primeiro o sorteo daqueles alumnos empadroados en Cangas e, posteriormente, o dos non 

empadroados en Cangas. 

- Os interesados farán a súa solicitude, á cal se lle asignará un número de rexistro. 

- No momento do sorteo pasarase lista dos candidatos, excluíndo do sorteo aos non presentados ou aos non 

representados pola persoa en quen deleguen, asignándoselles un número que irá introducíndose nun bombo 

para a súa posterior extracción un a un. A medida que vaian saíndo os números, os interesados que lles 

corresponda escollerán unha opción instrumental entre as diferentes especialidades que queden libres. 

- No momento no que un interesado non teña praza no instrumento desexado, poderá anotarse no mesmo 

pasando a formar parte dunha listaxe de agarda ou optar por outro instrumento. 

- Unha vez cubertas todas as prazas instrumentais seguiranse sacando números e nesa mesma orde 

confeccionarase unha listaxe de agarda de alumnos para cubrir por posibles renuncias ou vacantes. Nesta 

listaxe de agarda estarán primeiro os candidatos empadroados en Cangas e, a continuación, os non 

empadroados en Cangas, e sempre despois da listaxe de agarda dos alumnos que procedan de Música e 

movemento. 

 

SORTEO DE ALUMNOS DE NOVO INGRESO EN MATERIAS COLECTIVAS: MÚSICA E 

MOVEMENTO, LINGUAXE MUSICAL E CORO DE ADULTOS. 

- Nestas materias soamente se celebrará o sorteo, se o número de demandas é maior que as prazas ofertadas. 

- Os sorteos das diferentes especialidades terán lugar por separado. 

- Realizarase primeiro o sorteo de aqueles candidatos empadroados en Cangas e posteriormente o dos non 

empadroados en Cangas. 

- Nos sorteos destas materias non é necesaria a presenza dos candidatos durante a súa celebración. 

- No momento do sorteo introduciranse números nun bombo, tantos como candidatos haxa nas diferentes 

especialidades, para a súa posterior extracción un a un. A medida que vaian saíndo os números iranse 

completando as prazas da materia correspondente ata que se rematen. Os candidatos que non obteñan praza 

pasarán a formar parte dunha listaxe de agarda na que irán en primeiro lugar os candidatos empadroados en 

Cangas e, a continuación, os non empadroados. 


